भारत सरकार
आयुष मंत्रालय 
(आयुर्वेद, योग व प्राकृतिक चिकित्सा, यूनानी, सिद्ध एवं होम्योपैथी) 

राज्य सभा
अतारांकित प्रश्न सं. 805
28 जुलाई, 2015 को पूछे जाने वाले प्रश्न का उत्तर
उत्तराखंड में औषधीय जड़ी-बूटी अनुसंधान संस्थान
805.
श्री महेन्द्र सिंह माहरा: 
क्या आयुर्वेद, योग और प्राकृतिक चिकित्सा, यूनानी, सिद्ध और होम्योपैथी (आयुष) मंत्री यह बताने की कृपा करेंगे कि:
(क) 
क्या उत्तराखण्ड में दुर्लभ जीवनवर्धक जड़ी-बूटियों की उपलब्धता को देखते हुए इनके अनुसंधान, संवर्धन तथा संरक्षण के लिए सरकार राज्य में अनुसंधान संस्थान खोलने पर विचार करेगी;
(ख) 
क्या केन्द्र सरकार राज्य के सीमित संसाधनों को ध्यान में रखते हुए उक्त अनुसंधान एवं संवर्धन हेतु उन्हें सहायता प्रदान करेगी; और
(ग) 
यदि नहीं, तो उन जीवनवर्धक जड़ी-बूटियों का संरक्षण किस प्रकार किया जाएगा जो विलुप्त होने के कगार पर हैं?
उत्तर
आयुष राज्‍य मंत्री (स्‍वतंत्र प्रभार) (श्री श्रीपाद येसो नाईक) 
(क)  से (ग) :
आयुष मंत्रालय के अधीन स्‍वायत्‍त संगठन केंद्रीय आयुर्वेदीय विज्ञान अनुसंधान परिषद (सीसीआरएएस) ने क्षेत्रीय हिमालयी वनस्‍पति अनुसंधान संस्‍थान नामक एक क्षेत्रीय संस्‍थान स्‍थापित किया है जो 1972 से ताड़ीखेत, उत्‍तराखंड में क्रियाशील है और जिसका निम्‍नलिखित अधिदेश है: 
· कृषि, बागवानी, वानिकी, जैव-प्रौद्योगिकी, सूचना प्रौद्योगिकी, वन‍स्‍पति विज्ञान और अन्‍य संबंधित विज्ञान और प्रौद्योगिकी के मौजूदा ज्ञान और अभ्‍यास को अपनाते हुए हिमालयी वनस्‍पति पर अनुसंधान और उसका विधिमान्‍यकरण। 
· सामान्‍य लोगों के लाभार्थ हिमालयी वन‍स्‍पति के सिद्धांतों की क्षमता और ताकत का पता लगाना तथा संगत अभ्‍यासों को मुख्‍यधारा में लाना। 
· आईईसी कार्यकलापों के जरिए सभी क्षेत्रीय भाषाओं में जन-समूह के बीच हिमालयी वनस्‍पति के गुणों के प्रसार पर जोर देना। 
· हिमालयी वनस्‍पति से संबंधित दुर्लभ और बहुमूल्‍य पांडुलिपियों का पुनरुद्धार, पुन: प्राप्ति और प्रकाशन। 
· हिमालयी वनस्‍पति का सर्वेक्षण, कृषि और प्रलेखन। 
· हिमालयी वनस्‍पति से संबंधित बौद्धिक सम्‍पदा अधिकारों और मूल्‍यों का विकास। 
· विश्‍वविद्यालयों के सहयोग से स्‍नातकोत्‍तर/चिकित्‍सोपरांत अनुसंधान अध्‍येताओं के लिए अधिदेश से संबंधित मामलों पर अनुसंधान कार्य करने के लिए मान्‍यताप्राप्‍त केंद्र के रूप में कार्य करना।
इस प्रकार संस्‍थान के कार्यों में औषधीय पादपों का चिकित्‍सीय-नृजातीय वानस्‍पतिक सर्वेक्षण और कृषि शामिल है। मई, 2015 के दौरान ओपीडी सुविधा भी आरंभ की गई है।     
*****
